ԱՄՓՈՓԱԹԵՐԹ    
      «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	12.09.2025թ.

	[bookmark: _Hlk205455227]Ձեր 26.11.2025թ. N ԴԽ/23.1/41050-2025 գրությամբ ներկայացված ՀՀ կառավարության որոշման նախագծի վերաբերյալ, որով առաջարկվում է 1040 ծրագրի «32004. Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման» դրամաշնորհային ծրագիր» միջոցառման համաֆինանսավորման միջոցներից 129.3 մլն դրամ հատկացնել «12003. Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի Կոշտ կենցաղային թափոնների կառավարում» ՍՊԸ-ին ֆինանսական աջակցության տրամադրում»» միջոցառմանը, հայտնում ենք հետևյալը.
	Նախագծի հիմնավորման համաձայն՝ սեպտեմբեր-դեկտեմբեր ամիսների համար պահանջվող 129.3 մլն դրամը հաշվարկվել է արդեն ձեռք բերված ապրանքների և ծառայությունների վճարման համար՝ 74,890.4 հազ. դրամ և առաջիկայում պլանավորված ծախսերի համար՝ 54,458.3 հազ. դրամ։
	Այդ կապակցությամբ առկա են ներքոհիշյալ դիտարկումները.
1. ՀՀ կառավարության 08.05.2025թ. N 568-Ն որոշմամբ 1040-12003 միջոցառմանը հատկացվել է 60.5 մլն դրամ՝ ՍՊԸ-ի 2 ամսվա գործունեության ֆինանսավորման չափով: Հաշվի առնելով, որ ներկայացված հաշվարկով առաջարկվում է փոխհատուցել սեպտեմբեր ամսվա ծախսը՝ մասնակի և հոկտեմբեր-դեկտեմբեր ամիսների ծախսը՝ ամբողջությամբ, առաջարկում ենք նախագծի շրջանակներում հստակեցնել, թե որքան ժամանակ պետք է շարունակվի պետական աջակցությունը, ինչ աղբյուրներից է նախատեսվում հետագայում ֆինանսավորել ՍՊԸ-ի գործունեությունը։
	Ընդ որում, Նախագծին կից ներկայացված չէ ՍՊԸ-ի 2025թ. դրամական հոսքերի նախահաշիվը և փաստացի կատարողականը՝ ըստ ֆինանսավորման աղբյուրների, որը հնարավորություն կտար գնահատել ՍՊԸ-ի գործունեության արդյունավետությունը։ 








	2. Միաժամանակ, կից ներկայացված ծախսերի հաշվարկը հիմնավորված չէ ծախսերի չափերի ձևավորման հիմքում ընկած հաշվարկներով և իրավական հիմքերով: Մասնավորապես.
	ա/ սեպտեմբեր ամսվա աշխատավարձը կազմում է 11.0 մլն դրամ, իսկ հոկտեմբեր-դեկտեմբեր ամսիների համար 129 հաստիքային միավորի հաշվարկով՝ 51.7 մլն դրամ, այն դեպքում, երբ ՍՊԸ-ի ամսական աշխատավարձի ֆոնդը 51.46 մլն դրամ է,













	բ/ Հաշվապահական ծառայությունների համար հոկտեմբեր-դեկտեմբեր ամիսների ծախսը գնահատվել է 1.44 մլն դրամ այն դեպքում, երբ հաստիքացուցակում առկա է և հաշվարկված է գլխավոր հաշվապահի ամսական աշխատավարձ՝ 650.0 հազ. դրամ,  






















	գ/ նոյեմբեր-դեկտեմբեր ամիսների համար կանխատեսվող ծախսերում ներառվել է «Դիզելային վառելիք /ձմեռային/» և Դիզելային վառելիք /ամառային/» տողերով համապատասխանաբար 22.2 մլն դրամ և 13.8 մլն դրամ, Ադբլու-1.7 մլն դրամ և այլն:
	Վերոնշյալից ելնելով և հաշվի առնելով, որ ՀՀ կառավարության կողմից արդեն իսկ տրամադրվել է աջակցություն Ընկերության 2 ամսվա գործունեության ֆինանսավորման համար, առաջարկում ենք հնարավորինս զերծ մնալ ՀՀ պետական բյուջեից Ընկերությանը շարունակական ֆինանսական աջակցության տրամադրումից և հարցը հնարավորինս կարգավորել այլընտրանքային լուծումների տարբերակով (ծախսերի օպտիմալացում, համայնքների աջակցություն և այլն):


3. Նախագծով առաջարկվում է պահանջվող գումարը վերաբաշխել 1040 ծրագրի 32004 միջոցառման գծով նախատեսված միջոցներից, որին ՀՀ կառավարության 08.05.2025թ. N 568-Ն որոշմամբ լրացուցիչ հատկացվել է 696.1 մլն դրամ: Այդ կապակցությամբ նշենք, որ ՀՀ կառավարության 27.12.2024թ. N 2060-Ն որոշման N 12-րդ հավելվածով հաստատված կարգի 5-րդ կետով սահմանվել է, որ գլխավոր կարգադրիչները բյուջեի կատարման ընթացքում 2025թ. պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել։ Հետևաբար, 1040-12003 միջոցառումից 696.1 մլն դրամի գումարները չեն կարող վերաբաշխվել:
	














1․-Ընդունվել է ի գիտություն
Աջակցությունը նախատեսվում է դադարեցնել  2026 թվականի տարեսկզբից։ Միաժամանակ հայտնում ենք, որ Կոտայքի և Գեղարքունիքի մարզերի կոշտ կենցաղային թափոնների կառավարման ծրագրի մեկնարկը տրվել է սույն թվականի հուլիսի 8-ին։ 2025 թվականի հուլիսի 9-ից սկսած «Կոտայքի և Գեղարքունիքի ԿԿԹԿ» ՍՊ Ընկերության (այսուհետ՝ Ընկերության) կողմից աղբահանություն է իրականացվել Հրազդան համայնքում, որը աստիճանաբար՝ շատ կարճ ժամանակահատվածում ընդգրկել է նաև Ծաղկաձոր, Սևան և Գավառ, Ճամբարակ, Չարենցավան,  Բյուրեղավան և Արզնի համայնքները (համայնքների բոլոր բնակավայերը ներառյալ)։ Ներկա պահին թափոնամաների տեղադրման, տեղադիրքերի էլեկտրոնային հաշվառման աշխատանքներ են իրականացվում Նոր Հաճն, իսկ մինչև տարեվերջ կիրականացվի նաեւ Նաիրի խոշորացված համայնքի բոլոր բնակավայրերում։ Այսպիսով, Կոտայքի և Գեղարքունիքի մարզերի թվով 16 համայնքներից Ընկերության կողմից  աղբահանություն իրականցվող  թվով 8 համայքներին կավելանա ևս 2 խոշորացված համայնք՝ դառնալով 16-ից 10 համայնք։ 







ա/ Ընդունվել է․ 
 հաշվարկները և  համապատասխան պայմանագրերը կից ներկայացվում են։ Հարկ է նշել, որ աշխատավարձի դրույքաչափերի, ավտոմատացված ERB համակարգերի, ավտոմեքենաների լոգիստիկ ծրագրային ապահովման  և այլն,  ստացվել են ՀՀ  և ՎԶԵԲ-ի Կոտայքի և Գեղարքունիքի մարզի կոշտ թափոնների կառավարման ծրագրի վերաբերյալ վարկային համաձայնագրով նախատեսված միջազգային խորհրդատու կազմակերպությունների՝ Sweco international AB  և Hydrplan Ingenieur-Gesellschaft mbH,  ինչպես  ՀՀ-ում «Կոտայքի և Գեղարքունիքի ԿԿԹԿ» ՍՊ Ընկերության (այսուհետ Ընկերություն) հետ համեմատելի համարվող  առաժմ միակ հիմնարկի՝ ԵԱՍՄ-ի տվյալների համեմատության եւ համադրման (օպտիմալացման) արդյունքներում։
 Ընկերության սեպտեմբեր ամսվա աշխատակիցների աշխատավարձերի մասնակի վճարել հնարավոր է եղել միայն համայնքներից ստացված դրամաշնորհներից։
բ/ Ընդունվել  է ․
պահանջվող գումարը 650․0 հազար դրամով նվազեցվել է։ Միաժամանակ ըստ «Հաշվապահական հաշվառման մասին» ՀՀ օրենքի (այսուհետ՝ Օրենք) հոդված 3-ի 1-ին մասի 8-րդ կետի՝ ընկերությունը համարվում է այս պահին միջին կազմակերպություն։
Օրենքի  հոդված 10-ով սահմանվում է՝   Հանրային հետաքրքրություն ներկայացնող կազմակերպությունում, խոշոր կազմակերպությունում և միջին կազմակերպությունում գլխավոր հաշվապահ կարող են աշխատել միայն փորձագետ հաշվապահները և աուդիտորները: Այն դեպքում, երբ հանրային հետաքրքրություն ներկայացնող կազմակերպությունում, խոշոր կազմակերպությունում և միջին կազմակերպությունում հաշվապահական հաշվառումը վարում է մասնագիտացված կազմակերպությունը, ապա վերջինիս կողմից գլխավոր հաշվապահի գործառույթներն իրականացնող լիազորված անձը ևս պետք է լինի փորձագետ հաշվապահ կամ աուդիտոր: 
Հաշվի առնելով վերոգրյալը, ինչպես նաեւ Ընկերությունում հաշվապահական ծրագրի չլինելը, Ընկերությունը հանրային գնումների ընթացակարգով ձեռք է բերել հաշվապահական ծառայությունների մատուցման եւ խորհրդատվական ծառայություն, որի արդյունքում չի ավելացել հաշվապահական հաշվառման բաժին՝ հաշվապահ կամ հաշվապահների, հաշվետարի եւ այլնի հաստիքներ, ինչպես նաեւ Ընկերությոան կողմից ձեռք չի բերվել հաշվապահական ծրագիր, իսկ  գլխավոր հաշվապահի հաստիքը կրճատվել է։
գ/ Ընդունվել է ի գիտություն
 նոյեմբեր-դեկտեմբեր ամիսների համար կանխատեսվող ծախսերում այո ներառվել է «Դիզելային վառելիք /ձմեռային/» և Դիզելային վառելիք /ամառային/» տողերով համապատասխանաբար 22.2 մլն դրամ և 13.8 մլն դրամ, Ադբլու-1.7 մլն դրամ, որովհետև նոյեմբեր և դեկտեմբեր ամիսներին ևս Ընկերությունը կատարել և շարունակում է կատարել աղբահանության աշխատանքներ, իսկ նշված վառելիլքի ընտրությունը կատարվել է բացառապես հատուկ տեխնիկաների եւ աղբատար մեքենանների տեխնիկական տվյալներով։
3․Ընդունվել է ի գիտություն
   Ըստ ՀՀ  և ՎԶԵԲ-ի Կոտայքի և Գեղարքունիքի մարզերի կոշտ թափոնների կառավարման ծրագրի վերաբերյալ վարկային համաձայնագրի (հոդված 3-րդ, բաժին 3․01, Ծրագրի կատարում,  f կետ) վարկառուի լիազոր ներկայացուցիչը պարտավորվել է․
-ձեռնարկի կամ դրդի, որպեսզի ձեռնարկվեն  բոլոր այն լրացուցիչ միջոցառումները, որոնք անհրաժեշտ են՝ ապահովելու բավարար միջոցներ Ծրագրի ավարտի համար։
  Հետևաբար ծրագրի մաս կազմող ՍՊ-ի աշխատանքների բնականոն ընթացքն ապահովելը ևս առաջնահերթություն է։




